BOSNA I HERCEGOVINA

FEDERACIJA BOSNA I HERCEGOVINA

UNSKO-SANSKI KANTON

OPĆINA BUŽIM

OPĆINSKO VIJEĆE

Broj:01/1-04-kon-II/VIII/21
Bužim, dana 21.01.2021.godine.

IZVOD IZ ZAPISNIKA

          sa  II redovne sjednice Osmog saziva  Općinskog vijeća općine Bužim, održane 21.01.2021.godine, u prostorijama JU Centar za kulturu, sport i informisanje Bužim (VIJEĆNICA), sa početkom u 16:00 sati. 

          Nakon izvršene prozivke utvrđeno je da sjednici prisustvuju slijedeći vijećnici:

1. Abid Mulalić,

2. Suvad Veladžić,

3. Vahid Mulalić,

4. Agan Elkasović,

5. Ramiz Kišmetović,

6. Bajro Handanović,

7. Ibrahim Dizdarević,

8. Suvad Šahinović,
9. Nermin Porić,
10. Ermin Veladžić,
11. Nijaz Aldžić,
12. Remzija Šomić,

13. Amel Aldžić,
14. Remzija Pajalić,

15. Lejla Šahinović,

16. Hasan Hilić i
17. Nezir Tahić.
Prisutni ispred Općinskog organa uprave općine Bužim:

Mersudin Nanić-općinski načelnik, Jasmin Salkić-šef službe za finasije, Rijad Nanić-savjetnik općinskog načelnika, Husein Duranović- v.d sekretara OV po ovlaštenju i Agan Skenderović-zapisničar.

Sjednici OV prisustvuju i Vahidin Veladžić- v.d.direktora JU „Centar za kulturu, sport i informisanje“ Bužim“, Edin Veladžić uposlenik JU „Centar za kulturu, sport i informisanje“ Bužim“, direktor JKP“KOMB“ Bužim Hamid Šahinović i direktorica Centra za socijalni rad Bužim Samra Mehić.
Nakon prozivke vijećnika, predsjedavajući Vijeća Suvad Šahinović je konstatovao da današnjoj sjednici Vijeća prisustvuje 17 vijećnika, čime su se stekli uslovi za rad i punovažno odlučivanje, te je otvorio II redovnu sjednicu Općinskog vijeća Bužim i proglasio je javnom, te u ime Vijeća i u svoje lično ime pozdravio načelnika općine, vijećnike, direktore poduzeća, prisutne ispred Općinskog organa uprave i predstavnike medija.
-Predsjedavajući Suvad Šahinović–  Otvaram raspravu po predloženom dnevnom redu.

 - Ramiz Kišmetović- Predlažem dopunu dnevnog reda i to: pod tačkom 24. Prijedlog Rješenja o razrješenju predstavnika osnivača sa ovlaštenjima Skupštine JKP „KOMB“ d.o.o.o. Bužim, pod tačkom 25. PrijedlogRješenja o imenovanju predstavnika osnivača sa ovlaštenjima Skupštine JKP“KOMB“ d.o.o.o. Bužim i pod tačkom 26. Prijedlog Odluke o raspisivanju javnog oglasa za izbor i imenovanje članova Upravnog odbora i Nadzornog odbora u javnim ustanovama čiji je osnivač Općinsko vijeće općine Bužim.
- Ermin Veladžić- Ispred Kluba vijećnika A SDA predlažem izmjenu dnevnog reda i da se prvo imenuju Komisije Općinskog vijeća, a da se tačke predloženog dnevnog reda 4 i 6 skinu sa današnje sjednice jer se odnose na 2020.godinu.
-Nije bilo više prijava po dopuni dnevnog reda i predsjedavajući daje na izjašnjavanje predloženu dopunu dnevnog reda od strane vijećnika Ramiza Kišmetovića.
Općinsko vijeće je sa 9 glasova „ZA“, bez lasova „PROTIV i sa 8 glasova „UZDRŽAN usvojilo dopunu dnevnog reda.
Predsjedavajući daje na izjašnjavanje predloženu dopunu dnevnog reda od strane vijećnika Ermina Veladžića. 
Općinsko vijeće sa 8 glasova „ZA“, 1 „PROTIV i sa 8 glasova „UZDRŽAN“ nije usvojilo dopunu dnevnog reda vijećnika Ermina Veladžića.

-Predsjedavajući daje predloženi dnevni red sa dopunom na izjašnjavanje:

Općinsko vijeće je sa 9 glasova „ZA“, bez glasova „PROTIV“ i 8 glasova „UZDRŽAN“ usvojilo slijedeći:

D N E V N I   R E D 
1.Razmatranje i usvajanje Izvoda iz zapisnika sa I konstiruirajuće sjednice OV;

2.Pitanja vijećnika i odgovori na ista;
3.Razmatranje i usvajanje Odluke o privremenom finasiranju općine Bužim za 2021.godinu;

4.Razmatranje i usvajanje Nacrta Odluke o budžetu općine Bužim za 2021.godinu,;

5.Razmatranje i usvajanje Nacrta Odluke o izvršenju budžeta općine Bužim za 2021.godinu;

6.Razmatranje i usvajanje Odluke o izmjeni i dopuni odluke o izvršenju budžeta za 2020.godinu;

7.Razmatranje i usvajanje prijedloga Odluke o vrijednosti boda za komunalnu naknadu za 2021.godinu;
8.Razmatranje i usvajanje prijedloga Zaključka o odobravanju Programa održavanja i modernizacije komunalnih objekata i uređaja zajedničke potrošnje na području općine Bužim za 2021.godinu.

9.Razmatranje i usvajanje prijedloga Rješenja o razrješenju Upravnog odbora JU Centar za socijalni rad Bužim;

10. Razmatranje i usvajanje prijedloga Rješenja o razrješenju Nadzornog odbora JU Centar za socijalni rad Bužim;

11.Razmatranje i usvajanje prijedloga Rješenja o imenovanj privremenog  Upravnog odbora JU Centar za socijalni rad Bužim;

12. Razmatranje i usvajanje prijedloga Rješenja o imenovanj privremenog  Nadzornog odbora JU Centar za socijalni rad Bužim;

13. Razmatranje i usvajanje prijedloga Rješenja o imenovanj privremenog  Upravnog odbora JU Centar za kulturu, sport i informisanje Bužim;
14. Razmatranje i usvajanje prijedloga Rješenja o imenovanj privremenog  Nadzornog odbora JU Centar za kulturu, sport i informisanje Bužim;

15.Razmatranje i usvajanje  prijedloga Rješenja o imenovanju Komisije za budžet, finasije i ekonomska pitanja;

16. Razmatranje i usvajanje  prijedloga Rješenja o imenovanju Komisije za statut i propise
17 Razmatranje i usvajanje  prijedloga Rješenja o imenovanju Komisije za boračka pitanja;

18. Razmatranje i usvajanje  prijedloga Rješenja o imenovanju Komisije za odlikovanja i općinska priznanja;

19. Razmatranje i usvajanje  prijedloga Rješenja o imenovanju Komisije za žalbe;

20. Razmatranje i usvajanje  prijedloga Rješenja o imenovanju Komisije za ljudska prava;

21. Razmatranje i usvajanje  prijedloga Rješenja o imenovanju Komisije za lokalnu samoupravu;

22. Razmatranje i usvajanje  prijedloga Rješenja o imenovanju Komisije za prostorno uređenje;

23. Razmatranje i usvajanje  prijedloga Rješenja o imenovanju Etičkog odbora;

24. Prijedlog Rješenja o razrješenju predstavnika osnivača sa ovlaštenjima Skupštine JKP „KOMB“ d.o.o.o. Bužim;

25. PrijedlogRješenja o imenovanju predstavnika osnivača sa ovlaštenjima Skupštine JKP“KOMB“ d.o.o.o. Bužim,
26. Prijedlog Odluke o raspisivanju javnog oglasa za izbor i imenovanje članova Upravnog odbora i Nadzornog odbora u javnim ustanovama čiji je osnivač Općinsko vijeće općine Bužim i
27. Informacija o presudi Općinskog suda Bosanska Krupa, protiv akta Općinskog vijeća;

Ad 1. 1.Razmatranje i usvajanje Izvoda iz zapisnika sa I konstiruirajuće sjednice OV;

Nije bilo prijavljenih za raspravu i predsjedavajući daje Izvod iz zapisnika na izjašnjavanje.
Općinsko vijeće je sa 9 glasova „ZA“, bez glasova „PROTIV“ i 8 glasova „UZDRŽAN“ usvojilo Izvod iz zapisnika sa I konstituirajuće sjednice OV Bužim.
Ad 2.Pitanja vijećnika i odgovori na ista;
-Predsjedavajući otvorio raspravu po drugoj tačci dnevnog reda.

U raspravi učestvovali:

 -Nezir Tahić- Zanima me da li je bila korektna primopredaja u Općinskom vijeću?
-Suvad Šahinović- Na pitanje vijećnika Tahića mogu reći da je izvršena primopredaja u Općinskom vijeću bez problema. Komisija za primopredaju izvršila popis akata vijeća.
Ad 3. Razmatranje i usvajanje Odluke o privremenom finasiranju općine Bužim za 2021.godinu
Predsjedavajući OV otvorio raspravu po trećoj tačci dnevnog reda.
U raspravi učestvovali:

-Jasmin Salkić- šef službe za finasije obrazložio Odluku o privremenom finasiranju i predložio OV da istu nakon rasprave usvoji kako bi do usvajanja budžeta općina mogla nesmetano funkcionisati i vršiti plaćanja obaveza.

-Nezir Tahić- Zanima me da li Komisija za budžet zasjedala po ovom pitanju?
Nije bilo više prijavljenih i predsjedavajući daje III tačku dbevnog reda na izjašnjavanje.

Općinsko vijeće je sa 13 glasova „ZA“, bez glasova „PROTIV“ i 4 glasa „UZDRŽAN“ usvojilo Odluku o privremenom finasiranju za 2021.godinu.
  Ad 4. Razmatranje i usvajanje Nacrta Odluke o budžetu općine Bužim za 2021.godinu.

Predsjedavajući OV otvorio raspravu po četvrtoj tačci dnevnog reda.

U raspravi učestvovali:

-Jasmin Salkić- šef službe za finacije obrazložio Nacrt Odluke o budžetu općine Bužim za 2021.godinu i predložio OV da istu usvoji.

-Veladžić Suvad- Obzirom da se radi o Nacrtu budžeta koji treba ići na Javnu raspravu sigurno će biti vremena da se budžet doradi i pripremi za konačno usvajanje. Ovdje su uvrštena sredstva sa viših nivoa i sredstva građana za izgradnju lokalne putne mreže i zbog toga je budžet ovakav.

-Ermin Veladžić- Samo tražim pojašnjenje za kod u budžetu 614414 kod plana budžeta za poljoprivredu da li je došlo do tehničke greške.

-Načelnik općine Mersudin Nanić- Poselamio sve prisutne i odgovorio vijećniku Erminu Veladžiću na njegovu primjedbu, te istakao kako je otvoren za sve prijedloge vijećnika, udruženja i budžetske korisnike u kreiranju što boljeg budžeta za 2021.godinu.
Nije bilo više prijavljenih i predsjedavajući daje IV tačku dbevnog reda na izjašnjavanje.

Općinsko vijeće je sa 9 glasova „ZA“, bez glasova „PROTIV“ i 8 glasova „UZDRŽAN“ usvojilo Nacrt Odluke o budžetu općine Bužim za 2021.godinu.
 Ad 5. Razmatranje i usvajanje Nacrta Odluke o izvršenju budžeta općine Bužim za 2021.godinu
Predsjedavajući otvorio raspravu po petoj tačci dnevnog reda.
-Jasmin Salkić- šef službe za finacije obrazložio Nacrt Odluke o izvršenju budžetu općine Bužim za 2021.godinu i predložio da vijeće isti razmotri i usvoji.

Nije bilo prijavljenih za raspravu i predsjedavajući daje V tačku dnevnog reda na izjašnjavanje.
Općinsko vijeće je sa 9 glasova „ZA“, bez glasova „PROTIV“ i 8 glasova „UZDRŽAN“ usvojilo Nacrt Odluke o izvršenju budžeta općine Bužim za 2021.godinu.
Ad 6.  Razmatranje i usvajanje Odluke o izmjeni i dopuni odluke o izvršenju budžeta za 2020.godinu;

-Predsjedavajući otvorio raspravu po šestoj tačci dnevnog reda.

U raspravi učestvovali:
-Jasmin Salkić- šef službe za finacije obrazložio  Odluku o izmjeni i dopuni odluke o izvršenju budžetu općine Bužim za 2020.godinu i predložio da vijeće isti razmotri i usvoji.

-Hasan Hilić- Ova odluka je iz 2020.godine i mene zanima da li se takva Odluka može usvojiti. Trebalo je pojasniti novim vijećnicima kako se odluka mijenja i zbog čega i da li je ona u skladu sa Zakonom ili nije. Moj prijedlog je da usvojimo Zaključak da ispeglamo sve budžete svih ranijih saziva i načelnika.
-Suvad Veladžić – Vi ste gospodine Hiliću svojim potezima doveli do ovoga što danas imamo kako bivši predsedavajući u ranijem sazivu i zadnji ste koji bi trebali govoriti o ovom pitanju. Svakako da treba podržati izmjenu ove odluke kako bi se mogla završiti budžetska godina i isplatiti plaće budžetskim korisnicima, Centru za socijalni rad i Centru za kulturu.
-Hasan Hilić-REPLIKA- Niko nije protiv toga da se isplate plaće budžetskim korisnicima. Ja sam samo rekao da se poštuje Odluka o izvršenju budžeta, a ova budžetska godina je istekla i to je trebalo riješiti prije.

-Suvad Veladžić-REPLIKA- Moram kolegi Hiliću reći da mu je digitron bio neispravan kada je usvajao prošlogodišnji budžet.

-Hasan Hilić-REPLIKA-Digitron možda nije bio ispravan ali je takav budžet na vijeću usvojen i takva odluka objavljena u Službenom glasniku. Mi smo tada pozvali načelnika da sa svojom službom uskladi budžet i neznam šta je urađeno po tom pitanju.

-Ermin Veladžić- Klubovi opozicije nisu protiv ove Odluke ali mislim da smo preskočili nekoliko koraka. Trebalo je drugačije poredati stvari i onda ići na usvajanje ovakbe odluke.

-Vahid Mulalić- Oni koji su donijeli Odluku 2020.godine donijeli su je mimo svih zakonskih propisa. Prvo nije objavljena Odluka u Službenom glasniku onako kako je usvojena na Općinskom vijeću i ja mislim da ne treba dalje otvarati tu temu jer svi znaju kako su i šta radili u proteklom periodu.

-Tahić Nezir- Mislim da netrebamo prozivati ovdje ko je i šta radio i kako je glasao. Ja sam glasao za budžet i neznam kako nije sve realizirano iz tog budžeta.
-Vahid Mulalić- Vijećnik Tahić tvrdi da usvojeni budžet nije jednako realiziran i ja mislimda nije dobro da iznosimo neke stvari koje su se desile i da ovo Vijeće treba uvesti novu praksu u svom radu.

Hasan Hilić-REPLIKA- Budžet za 2020.godinu usvojilo je OV, a da li je neko zadovoljan ili nije to je drugo pitanje. Predlažem da se uvede praksa da se ovdje mjeri vrijeme za diskusiju i replike.

-Vahid Mulalić- Ova Odluka je dostavljena OV 22.12.2020.godine na usvajanje i vijeće se o istoj mora izjasniti. Dosta prije dostavljanja ovog materijala načelnik općine je u nekoliko navrata tražio da se iz Odluke izbriše ono što nije usvojeno na OV.

-Šomić Remzija- Meni je nejasna situacija oko budžeta. Nešto što je usvojeno se mijanja a to bi trebalo biti završeno. Nejasno mi je o čemu se ovdje priča.

-Načelnik općine Mersudin Nanić- zamolio bi vijećnike da se drže Poslovnika, usvojenog dnevnog reda i da poštujete jedni druge kako bi svi mogli efikasnije raditi. Odluka o rebalansu budžeta je jasna i zakonita, te Vas pozivam da prekinete ovu raspravu i usvojite Odluku.
-Hasan Hilić- Moje poslaničko pravo je i pravo na repliku. Zaparalo mi je „oko“ to što usvajamo nešto retroaktivno i samo zbog toga sam protiv takve odluke.

Predsjedavajući zaključio raspravu i dao Odluku na izjašnjavanje.
Općinsko vijeće je sa 9 glasova „ZA“, 8 glasova „PROTIV“  i bez glasova „UZDRŽAN“, usvojilo Odluku o izmjeni i dopuni odluke o izvršenju budžeta za 2020.godinu. 
Ad. 7  Razmatranje i usvajanje prijedloga Odluke o vrijednosti boda za komunalnu naknadu za 2021.godinu.
Predsjedavajući Općinskog vijeća otvorio raspravu po sedmoj tačci dnevnog reda. Nije bilo rasprave.
Općinsko vijeće je jednoglasno sa 17 glasova „ZA“ usvojilo Odluku o vrijednosti boda za komunalnu naknadu za 2021.godinu.
Ad. 8 Razmatranje i usvajanje prijedloga Zaključka o odobravanju Programa održavanja i modernizacije komunalnih objekata i uređaja zajedničke potrošnje na području općine Bužim za 2021.godinu
Predsjedavajući otvorio raspravu po VIII tačci dnevnog reda.
-Načelnik općine Mersudin Nanić- Po Programu održavanja djelimično prihvatam amandman Kluba A SDA koji su dostavljeni. Moram istaći da smoprošle budžetske godine po ovom Programu islatili oko 200.000,00 KM, i to 130.000,00 KM iz komunalnih naknada a oko 70.0000,00 KM iz izvornih prihoda općine. U ovoj godini treba poboljšati naplatu kako bi mogli finasirati Program ljetnog i zimskog održavanja nekategorisanih putnih pravaca i ulica na području općine Bužim. 
Ermin Veladžić-Nisam čuo šta načelnik prihvata, a šta ne prihvata od amandmana ali sam mišljenja da ne treba dijeliti ljude po političkoj pripadnosti i da trebamo podržati ovaj Program sa svim izmjenama.
-Suvad Veladžić- Kada je u pitanju ovaj Program moram pitati vijećnike A SDA kako su se sjetili ovih putnih pravaca nakon četiri godine. Amandman je slabo pripremljen i neki putni pravci se duplaju. U budućnosti ovaj Program treba potpuno izmijeniti ali isto tako upoznati građane zašto se plaća komunalna naknada.

-Ermin Veladžić- Pitam se šta ste vi radili i šta predlagali. Koji su to putni pravci koji se podudaraju. Treabamo smanjiti tenzije i usvojiti Program.

-Suvad Veladžić – REPLIKA- Naravno da treba usvojiti Program i uvrstiti ono što je opravdano.

-Hasan Hilić- Poslanička intervencija- Molim predsjedavajućeg OV da sve vijećnike isto tretira. Naravno, neko je uvijek pozicija, neko opozicija ali ja smatram da se svih 17. vijećnika treba isto tretirati.

-Nezir Tahić- Nisam pripremio amandman ali predlažem da se u ovaj Program uvrsti putni pravac Suljadžići- Grošići-Veladžići.

-Remzija Pajalić- Kada je u pitanju ovaj Program predlažem slijedeće putne pravce da se uvrste: Kaukovići-Hrgar 1 km, Konjodor-Tromeđa 700 m i Konjodor –Žutići 300 m.

Predsjedavajući dao pauzu od 5.minuta.
Općinsko vijeće je sa 15 glasova „ZA“, bez glasova „PROTIV“  i sa 1 glasom  „UZDRŽAN“  dok 1 vijećnika nije glasao,  usvojilo Program održavanja i modernizacije komunalnih objekata i uređaja zajedničke potrošnje na području općine Bužim za 2021.godinu.

Ad 9. .Razmatranje i usvajanje prijedloga Rješenja o razrješenju Upravnog odbora JU Centar za socijalni rad Bužim.

-Predsjedavajući dao riječ predsjedniku Komisije za izbor i imenovanja
-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojilo prijedlog Rješenja o razrješenju UO JU Centar za socijalni rad Bužim. Komisija predlaže Općinskom vijeću da predloženo Rješenje razmotri i usvoji.

Nije bilo rasprave.

Općinsko vijeće je sa 9 glasova „ZA“, bez glasova „PROTIV“  i 8 glasova „UZDRŽAN“, usvojilo Rješenje o razrješenju Upravnog odbora JU Centar za socijalni rad Bužim.

Ad 10. Razmatranje i usvajanje prijedloga Rješenja o razrješenju Nadzornog odbora JU Centar za socijalni rad Bužim. 
Predsjedavajući dao riječ predsjedniku Komisije za izbor i imenovanja

-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojilo prijedlog Rješenja o razrješenju Nadzornog odbora JU Centar za socijalni rad Bužim. Komisija predlaže Općinskom vijeću da predloženo Rješenje razmotri i usvoji.

Nije bilo rasprave.
Općinsko vijeće je sa 9 glasova „ZA“, bez glasova „PROTIV“  i 8 glasova „UZDRŽAN“, usvojilo Rješenje o razrješenju Nadzornog odbora JU Centar za socijalni rad Bužim.

Ad 11 Razmatranje i usvajanje prijedloga Rješenja o imenovanj privremenog  Upravnog odbora JU Centar za socijalni rad Bužim.
Predsjedavajući dao riječ predsjedniku Komisije za izbor i imenovanja

-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojilo prijedlog Rješenja o imenovanju privremenog UO JU Centar za socijalni rad Bužim. Komisija predlaže Općinskom vijeću da predloženo Rješenje razmotri i usvoji.

-Hasan Hilić- Zanima me kad je održana sjednica Komisje.
-Vahid Mulalić- svi vijećnici su do sjednice mogli dostaviti svoje prijedloge za Komisije.

-Pajalić Remzija- Na Kolegiju OV usvojili smo Dnevni red od 21. tačke. Kada je u pitanju Centar za socijalni rad neznam šta ćete mijenjati kada tamo nema upravljačkih struktura.

-Vahid Mulalić- Mislim da sam bio jasan i da smo ovdje svi zdravog razuma i netreba nikom objašnjavati kako se predlaže i kada se održava sjednica Komisije.

-Suvad Šahinović- Na Kolegiju smo dogovorili kako i kada sve političke stranke mogu dostaviti svoje prijedloge, a činjenica je da većina nije dostavila imena i prijedloge.

-Lejla Šahinović- Smatram da nije bilo dovoljno vremena da ozbiljno pripremimo prijedloge za Komisije jer je Kolegij ostavio manje od jednog dana za dostavu prijedloga.

-Pajalić Remzija- Nije bilo dovoljno vremena za dostavljanje prijedloga za Komisju, Na kolegiju je rečeno sutra do 12,00 sati.

-Veladžić Suvad- Ovdje želim podsjetiti kolege kako su oni imenovali Komisije jer Klub SDA iako tada najveći nije imao niti jednog člana Komisije.

-Hasan Hilić-REPLIKA- Moram demantovati kolegu jer su imali članove Komisije u prošlom sazivu.
Općinsko vijeće je sa 9 glasova „ZA“, 7 glasova „PROTIV“  i 8 bez glasova „UZDRŽAN“, usvojilo Rješenje o imenovanju privremenog UO JU Centar za socijalni rad Bužim.
Ad 12 Razmatranje i usvajanje prijedloga Rješenja o imenovanj privremenog  Nadzornog odbora JU Centar za socijalni rad Bužim
Predsjedavajući dao riječ predsjedniku Komisije za izbor i imenovanja

-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojilo prijedlog Rješenja o imenovanju privremenog Nadzornog odbora JU Centar za socijalni rad Bužim. Komisija predlaže Općinskom vijeću da predloženo Rješenje razmotri i usvoji.

Nije bilo rasprave
Općinsko vijeće je sa 9 glasova „ZA“, 6 glasova „PROTIV“  i bez glasova „UZDRŽAN“, usvojilo Rješenje o imenovanju privremenog NO JU Centar za socijalni rad Bužim. Dva vijećnika nisu glasala.
Ad 13 Razmatranje i usvajanje prijedloga Rješenja o imenovanj privremenog  Upravnog odbora JU Centar za kulturu, sport i informisanje Bužim
Predsjedavajući dao riječ predsjedniku Komisije za izbor i imenovanja

-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojila prijedlog Rješenja o imenovanju privremenog UO JU Centar za kulturu, sport i informisanje Bužim. Komisija predlaže Općinskom vijeću da predloženo Rješenje razmotri i usvoji.

Nije bilo rasprave.
Općinsko vijeće je sa 9 glasova „ZA“,sa 1 glasom „PROTIV“  i 4 glasa „UZDRŽAN“, usvojilo Rješenje o imenovanju privremenog Upravnog odbora JU Centar za kulturu, sport i informisanje Bužim.Jedan vijećnik nije glasao.
Ad 14 Razmatranje i usvajanje prijedloga Rješenja o imenovanj privremenog  Nadzornog odbora JU Centar za kulturu, sport i informisanje Bužim.

-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojilo prijedlog Rješenja o imenovanju privremenog Nadzornog odbora JU Bužim. Komisija predlaže Općinskom vijeću da predloženo Rješenje razmotri i usvoji.

Nije bilo rasprave

Općinsko vijeće je sa 9 glasova „ZA“, bez glasova „PROTIV“  i 6 glasova „UZDRŽAN“, usvojilo Rješenje o razrješenju Upravnog odbora JU Centar za socijalni rad Bužim. Dva vijećnika nisu glasala.
Ad 15 Razmatranje i usvajanje  prijedloga Rješenja o imenovanju Komisije za budžet, finasije i ekonomska pitanja.
Predsjedavajući dao riječ predsjedniku Komisije za izbor i imenovanja.

-Ramiz Kišmetović- Komisija za izbor i imenovanja zasjedala je 14.01. i 21.01.2021.godine i na svojoj II redovnoj sjednici  jednoglasno usvojila prijedloge Rješenja za Komisije Općinskog vijeće. Da ne izlazim kod svakog prijedloga odmah ću iznijeti prijedloge za sve Komisije. Komisija predlaže Općinskom vijeću da predloženo Rješenje razmotri i usvoji.

-Suvad Šahinović- O Komisijama će se vijeće izjašnjavati pojedinačno.

Nije bilo prijavljanih ua raspravu.

Općinsko vijeće je sa 9 glasova „ZA“, 5 glasova „PROTIV“  i bez glasova „UZDRŽAN“, usvojilo prijedlog Komisije o imenovanj Komisije za budžet, finasije i ekonomska pitanja. Dva vijećnika nisu glasala.
Ad 16 Razmatranje i usvajanje  prijedloga Rješenja o imenovanju Komisije za statut i propise.

Općinsko vijeće je sa 11 glasova „ZA“, bez glasova „PROTIV“  i sa 5 glasova „UZDRŽAN“, usvojilo prijedlog Komisije o imenovanj Komisije za statut i propise. Jedan vijećnik nije glasao.

Ad 17 Razmatranje i usvajanje  prijedloga Rješenja o imenovanju Komisije za boračka pitanja.
Općinsko vijeće je sa 12 glasova „ZA“, bez glasova „PROTIV“  i sa 2 glasa „UZDRŽAN“, usvojilo prijedlog Komisije o imenovanj Komisije za boračka pitanja. Tri vijećnika nisu glasala.

Ad 18 Razmatranje i usvajanje  prijedloga Rješenja o imenovanju Komisije za odlikovanja i općinska priznanja. 
Općinsko vijeće je sa 9 glasova „ZA“, bez glasova „PROTIV“  i sa 7 glasova „UZDRŽAN“, usvojilo prijedlog Komisije o imenovanj Komisije za odlikovanja i općinska priznanja. Jedan vijećnik nije glasao.
Ad 19 Razmatranje i usvajanje  prijedloga Rješenja o imenovanju Komisije za žalbe;

Općinsko vijeće je sa 9 glasova „ZA“, bez glasova „PROTIV“  i sa 7 glasova „UZDRŽAN“, usvojilo prijedlog Komisije o imenovanj Komisije za žalbe. Jedan vijećnik nije glasao.

Ad 20 Razmatranje i usvajanje  prijedloga Rješenja o imenovanju Komisije za ljudska prava;

Općinsko vijeće je sa 13 glasova „ZA“, bez glasova „PROTIV“  i sa 2 glasova „UZDRŽAN“, usvojilo prijedlog Komisije o imenovanj Komisije za ljudska prava. Dva vijećnika nisu prisutna.

Ad 21 Razmatranje i usvajanje  prijedloga Rješenja o imenovanju Komisije za lokalnu samoupravu.
Općinsko vijeće je sa 13 glasova „ZA“, bez glasova „PROTIV“  i sa 2 glasova „UZDRŽAN“, usvojilo prijedlog Komisije o imenovanj Komisije za lokalnu samoupravu. Dva vijećnika nisu prisutna.

Ad 22 Razmatranje i usvajanje  prijedloga Rješenja o imenovanju Komisije za prostorno uređenje.
Općinsko vijeće je sa 13 glasova „ZA“, bez glasova „PROTIV“  i sa 2 glasova „UZDRŽAN“, usvojilo prijedlog Komisije o imenovanj Komisije za prostorno uređenje.

Ad 23 Razmatranje i usvajanje  prijedloga Rješenja o imenovanju Etičkog odbora.
Općinsko vijeće je sa 13 glasova „ZA“, sa 1 glasom „PROTIV“  i sa 3 glasa„UZDRŽAN“, usvojilo prijedlog  Rješenja za imenovanje Etičkog odbora.

Ad 24 Prijedlog Rješenja o razrješenju predstavnika osnivača sa ovlaštenjima Skupštine JKP „KOMB“ d.o.o.o. Bužim.

Predsjedavajući otvorio raspravu po XXIV tačci dnevnog reda.

U raspravi učestvovali.

-Ramiz Kišmetović – Komisija za izbor i imenovanja na svojoj sjednici jednoglasno je usvojila prijedlog Rješenja o razrješenju predstavnika osnivača sa ovlaštenjima Skupštne JKP“KOMB“ Bužim d.o.o.o. Bužim i predlaže vijeću da ga razmotri i usvoji.

Općinsko vijeće je sa 9 glasova „ZA“, 7 glasova „PROTIV“  i sa 1 glasom „UZDRŽAN“, usvojilo prijedlog Rješenja o razrješenju Sjupštine komunalnog poduzeća.
Ad 25 PrijedlogRješenja o imenovanju predstavnika osnivača sa ovlaštenjima Skupštine JKP“KOMB“ d.o.o.o. Bužim.
-Ramiz Kišmetović – Komisija za izbor i imenovanja na svojoj sjednici jednoglasno je usvojila prijedlog Rješenja o imenovanju predstavnika osnivača sa ovlaštenjima Skupštne JKP“KOMB“ Bužim d.o.o.o. Bužim i predlaže vijeću da ga razmotri i usvoji.

Općinsko vijeće je sa 10 glasova „ZA“, 5 glasova „PROTIV“  i sa 1 glasom „UZDRŽAN“, usvojilo prijedlog Rješenja o imenovanju Skupštine komunalnog poduzeća JKP „KOMB“ Bužim.
Ad 26  Prijedlog Odluke o raspisivanju javnog oglasa za izbor i imenovanje članova Upravnog odbora i Nadzornog odbora u javnim ustanovama čiji je osnivač Općinsko vijeće općine Bužim.

Predsjedavajući dao riječ predsjedniku Komisije za izbor i imenovanja.

-Ramiz Kišmetović – Komisija za izbor i imenovanja na svojoj redovnoj sjednici jednoglasno je usvojila prijedlog Odluke i predlaže vijeću da ga razmotri i usvoji.

-Nije bilo prijava za raspravu

Općinsko vijeće je sa 9 glasova „ZA“, 2 glasa „PROTIV“  i sa 6 glasova „UZDRŽAN“, usvojilo prijedlog Odluke o raspisivanju javnog oglasa za izbor i imenovanje članova UO i NO u javnim ustanovama čiji je osnivač OV Bužim.
Ad 27 Informacija o presudi Općinskog suda Bosanska Krupa, protiv akta Općinskog vijeća.
-Suvad Šahinović- pročitao Informaciju o presudi Općinskog suda Bosanska Krupa, protiv akta Općinskog vijeća i predložio usvajanje Zaključka o primanju na znanje informacije o presudi Općinskog suda Bosanska Krupa broj: 18 0 P 044275 19 P od 11.12.2020.godine. Predsjedavajući pročitao Zaključak i otvorio raspravu. Nije bilo prijava.
Općinsko vijeće je sa 9 glasova „ZA“, 7 glasova „PROTIV“  i sa 1 glasoom „UZDRŽAN“, usvojilo prijedlog  Zaključka o primanju na znanje informacije Općinskog suda Bosanska Krupa.
 Sjednica završena u 18,43 sati.

